
ЎҚУВЧИЛАРНИНГ ИЖОДКОРЛИК ҚОБИЛИЯТЛАРИНИ 

ШАКЛЛАНТИРИШДА МУҚОБИЛ ЭНЕРГИЯ МАНБАЛАРИ 
ҚУРИЛМАЛАРИДАН ФОЙДАЛАНИШ 

Н.М.Ҳамдамова 
БухДУ таянч докторанти 

 
Ҳозирги вақтда халқ xўжалигининг барча тармoқларига инновацион 

техника ва технологияларни кенг тадбиқ қилинмоқда. Ушбу техника ва 
технологияларнинг жорий қилиниши натижасида янги илмий-теxник ғoялар 
амалиётга жорий этилади, ишлаб чиқаришнинг турли тармоқларида 
фойдаланишга мўлжалланган турли механизм ва машиналарнинг янги 
такомиллашган вариантлари яратилади. Бу сoҳада ресурсларни тежайдиган 
янги технологияларни кенг миқёсда жорий этилиши, меҳнат унумдoрлигини 
ва маҳсулoт сифатини oширишга хизмат қилади. 

Инсоният тарихи тараққиётининг барча даврларида ижодий изланишлар, 
ихтиролар жамият ривожланишининг асосий ҳаракатлантирувчи омили 
сифатида хизмат қилган. Барча даврларда ёш авлодни ижодий изланишга, 
ижодий меҳнатга ўргатиш, фан-техника тараққиёти шароитида инновацион 
техника ва технологиялар тўғрисидаги билимлар билан таништириб бориш 
энг долзарб вазифа ҳисобланган. 

Табиийки, техника ва технология соҳасига оид бўлган турли хил 
муаммолар ишлаб чиқаришда кўплаб учраб туради ва уларни бартараф 
этмасдан туриб ишлаб чиқаришда самарадорликни ошириб бўлмайди. 
Кўплаб ишчи, техник ва муҳандис ходимлар ишлаб чиқариш жараёнини 
яхшилаш ва такомиллаштиришга қаратилган рационализаторлик ва 
ихтирочилик таклифларини кўтариб чиқмоқдалар. Бу таклифларга мувофиқ 
айрим асбоб-ускуналар яратилмокда, янги технологик жараёнларга асос 
солинмокда. Бундай рационализаторлик ва ихтирочилик таклифини ўртага 
ташлаётган кишилар техник ижодкорлик бўйича маълум даражада билим ва 
кўникмаларга эга бўлиши, техник ижодкорлик усулларидан хабардор бўлиши 
керак. Табиийки, бундай билимларни олиш ишлари мактаб даври-дан 
бошланади. Мактабда ўқувчиларнинг олган дастлабки билим-лари шу 

соҳадаги ишларни чуқурлаштиришга ва давом эттиришга бир туртки бўлиши 
мумкин. Мустақил ҳаётга кириб келаётган ҳар бир ўқувчи-ёшлар-га, илмий-
техник, иқтисодиёт ва ишлаб чиқариш асосларига оид замонавий билимлар 
бериш, уларни ақлан ва жисмонан ривожлантириш, меҳнатга ижодий 
муносабатда бўлишни тарбиялаш муҳим аҳамиятга эгадир [1, б. 6]. 

Шахснинг ижодкорлик соҳасида эришадиган муваффақиятлари 
даражасини белгиловчи асосий омил унинг эгаллаётган ёки шуғулланаётган 
ижодий фаолияти турини тўғри танлагани ва айни пайтда шахснинг ўзи 
ижодий талабларга қай даражада жавоб бера олиши билан белгиланади. 

Ўқувчиларнинг ижодий ишларини ташкил этиш ўзига хос мураккаб 
жараён бўлиб, унда қуйидаги педагогик ва психологик хусусиятлар ҳисобга 
олиниши лозим: 

1. Ўқувчиларнинг ижодий фаолиятини ташкил этишда уларнинг ёши, 
билим даражаси ва меҳнат кўникмаларига тўғри келадиган ишларни танлаш, 
шуларга мос келувчи буюмларни ясаш керак. Шу билан бирга бир хил 
ёшдаги ўқувчиларнинг жисмоний ва ақлий хусусиятлардаги фарқни ҳам 
ҳисобга олиш зарур. Бунинг учун буюмларнинг мураккаблик даражасидан 
фойдаланиб иш кўрган маъқул. 

2. Ижодий ишларда ўқувчиларга келажакда ишлатса бўладиган, 
уларнинг маълум бир эҳтиёжини қондирадиган буюмларни тайёрлаш зарур. 

 3. Ўқувчиларни бирданига ижордкорликка ўргатиб бўлмайди. Балки 
уларга янгилик киритиш ишларини бардошлилик ва моҳирлик билан оз-
оздан, аста-секин, босқичма-босқич ўргатиб бориш керак. 

4. Иш давомида ўқувчилар томонидан билдирилган таклифларни, амалга 
оширилган ишларни, айниқса, янгиликларни ўз ўрнида изоҳлаб бориш керак. 

5. Ўқувчиларга ижодкорлик осон иш эмаслигини, бунинг учун бошқа 
фанлар бўйича ҳам билимлар зарур бўлишини уқтириб бориш лозим. 

6. Маълум бир буюмни тайёрлаш юзасидан топилган янгиликни бошқа 
буюмларга ҳам қўллаш мумкинлигини эслатиб ўтиш зарур. 

Бугунги кунда техник ижодкорлик фаолиятининг маҳсули замон 
талаблари даражасида бўлиши учун энг сўнгги ахборотлардан фойдаланиш 
зарурати юзага келмоқда. Шу сабабли ижодкорлик технологиясини 
ривожлантириш жараёнида ўқувчиларга фан-техника технологияларнинг энг 
сўнги ютуқлари тўғрисида ахборотлар бериш билан бир қаторда, ижтимоий-
иқтисодий, экологик ва энергетик муаммолар билан таништириб бориш 
долзарб масалалардан бири ҳисобланади. 

Дарсдан ташқари машғулотлар жараёнида ўқувчиларни ижодкорлик 
қобилиятларини шакллантиришда муқобил энергия манбалари асосида 
ишловчи қуритгичлар, сувчучитгичлар, сувиситгичлар, иссиқхоналар, шамол 
генераторлари, қуёш энергияси ёрдамида ишлайдиган мева сақлагичлар, 
қуёш фотоэлементлари, гелиоконцентраторлар, гелиоошхоналар, гелио-
печлар каби қурилмаларнинг технологик харитасини чизиб , фанера, ёғоч, 
пластмассадан қилинган макет ва моделларини ясаш мумкин. қуёш 

фотоэлектрик тизимлари ва бошқа қурилмаларни лойиҳалаш ва ясаш 
мумкин. Ана шундай қурилмалардан бири мини мева-сабзавот қуритгич-
иссиқхона қурилмаси бўлиб, уй шароитида қуёш энергиясидан фойдаланиб, 
бутун мавсум давомида оилага етарли миқдорда мева-сабзавотларни тез ва 
сифатли қуритиш хамда қиш ва эрта баҳорда кўкат ва кўчатлар етиштиришга 
мўлжалланган.  

Қурилмани маҳаллий шароитда ўсадиган турли дарахтлардан олинган 
ёғочлардан тайёрлаш мумкин. Қурилма олдинги девори ва усти тиниқ шиша 
билан қопланган, узунлиги 1500 мм, эни 720 мм, олд кисми 600 мм, орқа 
деворининг баландлиги 900 мм булган “иссиқ қутидан” иборат (1-расм). 
Қурилманинг хар иккала томонида шиша ромли эшиклар ва табиий 
вентиляцияни таъминловчи тўрли дарчалар мавжуд. Қурилма камерасида уч 
қатор силжувчан тўрли стеллажлар ўрнатилган. Ҳар бир қатор стеллажнинг 
юзаси 1 м. кв. дан бўлиб (иккита 0,5 м. кв. дан), икки қатор пасткисида 
қуритиладиган маҳсулот жойлаштирилади. Юқоридаги стеллаж қуёш 
нурларини маҳсулотга туғридан-туғри тушишидан сақловчи соябон 
вазифасини бажаради, баъзи ҳолларда унда хам мева-сабзавотларни қуритиш 
мумкин. Қурилма енгил (15 кг атрофида) ва ихчам бўлиб уни ҳовлининг 
куёш нури тушадиган ихтиёрий жойида ўрнатиш мумкин [2, б. 64].  

1-расм. Қуёш мини мева-сабзавот қуритгич-иссиқхона қурилмасининг 
схемаси 

1 - шиша билан қопланган ёғоч каркас; 2 - қуритиладиган мева-сабзавотлар 
ёйилиши учун тўр тагликлар; 3 - тўр соябон; 4, 6 - табиий хаво 
алмашинувини таъминловчи дарчалар;  5 - қурилманинг шишаланган эшиги. 

Ушбу қурилмани ўқувчилар ўқитувчининг кўрсатмаси асосида 
тайёрлашлари мумкин. Натижада ўқувчиларда ижодкорлик қобилият-
ларининг дастлабки элементлари шаклланади. Бу эса келажакда уларнинг 
ўзлари мустақил равишда турли қурилмаларни лойиҳалаш ва ясаш, янги 

вариантдаги такомиллашган қурилмаларни яратишга доир дастлабки амалий 
кўникмаларни шаклланишига хизмат қилади. 

ТЕХНОЛОГИЯ ФАНИНИ ЎҚИТИШДА ЯНГИ АВЛОД 
ДАРСЛИКЛАРИНИНГ РОЛИ ВА АҲАМИЯТИ 

Ў.О.Тоҳиров  
Низомий номидаги ТДПУ ҳузуридаги ХТХҚТУМОҲМ, бўлим бошлиғи 

 
Ўқувчиларни баркамол авлод бўлиб вояга етишишида, ўз иқтидорини 

тўла намоён этишларида, барча қобилиятларини юзага чиқишида ҳамда 
жамиятда ўз ўрнини топишларида бошқа фанлар қатори “Технология” фани 
ҳам муҳим аҳамиятга эга ҳисобланади.  

“Технология” фани дарслари ўқувчиларни ақлан фикрлашга, 
ижодкорликка, замонавий ишлаб чиқаришнинг бозор муносабатларига 
асосланган талаблар асосида профессионал тайёргарликни оширишга ва 
жисмоний меҳнат турларидан самарали фойдаланишга оид билим, кўникма 
ва малакаларни амалиётда тўғри қўллай билиш компитенцияларини 
эгаллашга ундайди. Уларнинг нафақат жисмоний соғлом, балки маънавий 
жиҳатдан ҳам соғлом бўлишлари учун асосий ўринни эгаллайди. 

Бугунги кунда ўқувчилар учун 8-синф “Технология” фани дарслигининг 
янги нашри тайёрланган бўлиб, дарсликда миллий халқ ҳунармандчилиги 
технологияси, замонавий ишлаб чиқариш ва тадбиркорлик асослари, 
электроника ва рўзғоршунослик асослари, касб танлаш йўллаш бўйича 
маълумотлар келтирилган. 

8-синф “Технология” фани дарслиги ўқувчилар келажак ҳаётида муҳим 
ўринга эга бўлган ва доимий равишда керак бўладиган амалий меҳнат 
фаолиятига тайёргарлик кўришларида ҳамда қизиққан касб-ҳунар турларидан 
бирини тўғри танлашда катта аҳамиятга эга ҳисобланади. 

8-синф “Технология” фани дарслигига киритилган янгиликлар 
қуйидагилардан иборат: 

1. Дарсликни илк авлодини янги аспектдаги методологиясини илғор 
хорижий тажрибалардан келиб чиққан ҳолда ишлаб чиқилганлиги. 

2. “Технология ва дизайн”, “Сервис хизмати” йўналишларига 
киритилган мавзуларнинг 50% ни амалий машғулот мавзулари ташкил 
қилганлиги. 

3. Замонавий техника ва технологияларнинг ривожланишини инобатга 
олган ҳолда “Электроника асослари” бўлими киритилганлиги. 


